MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 4

It-Tlieta, 24 ta’ Ottubru 2017.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:23 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Robert Abela u l-Onor. Clayton Bartolo  kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa  Nru. 3 li saret fis-17 ta’ Ottubru 2017, ġew konfermati.


KORRISPONDENZA

Iċ-Chairman fakkar li l-informazzjoni mitluba fl-aħħar laqgħa mill-Onor. Robert Abela kienet intbagħtet mill-Awtorità tal-Artijiet u ġiet iċċirkolata lill-Membri kollha. (Dok. 3)


DISKUSSJONI DWAR IR-RAPPORT TAL-AWDITUR INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST. JULIAN’S.” (Kont.)

Il-Kumitat irriżuma mis-17 ta’ Ottubru 2017 bid-diskussjoni dwar dan ir-rapport.

Iċ-Chairman qal li l-iskop tal-laqgħa kien biex jiġi determinat min huma x-xhieda li n-naħa tal-Gvern xtaqet li jittellgħu quddiem il-Kumitat.

L-Onor. Robert Abela qal li l-lista tax-xhieda hija l-istess bħal dik li kienet intbagħtet mill-Uffiċċju Nazzjonali tal-Verifika permezz ta’ email datata 12 ta’ Ottubru 2017.

Il-Kumitat qabel li l-laqgħa li jmiss issir nhar it-Tlieta, 31 ta’ Ottubru, 2017, li tibda fl-4:30 p.m., tieqaf fis-6:00 p.m. għall-ħin tal-mistoqsijiet, terġa’ tkompli fis-6:30 p.m. u tibqa’ sejra possibbilment sad-9:00 p.m.

Iċ-Chairman qal li l-Onor. Robert Abela kien qed jobbliga ruħu sabiex sal-ġurnata ta’ wara jindika tliet ismijiet ta’ persuni li kellhom jiġu msejħa sabiex jitilgħu jixhdu quddiem il-Kumitat fil-laqgħa li jmiss. Huwa qal li kien qed jinnota li l-Kumitat kien qed jaqbel ma’ dan minkejja li ma kienx hemm quorum.  

Id-diskussjoni dwar dan ir-rapport kienet interrotta u baqgħet aġġornata.

Fis-6:28 p.m. iċ-Chairman aġġorna l-Kumitat għal nhar it-Tlieta, 31 ta’ Ottubru 2017, fl-4:30 p.m. bl-istess aġenda.  

